
   VENDIM   

PËR  

SHENJAT IDENTIFIKUESE DHE INFORMUESE TË DISA MATERIALEVE TË LOGJISTIKËS 

ZGJEDHORE QË PËRDOREN NË ZGJEDHJE 

 

Në mbështetje të nenit 19, pikat 1, shkronja “n”, e 2, nenit 99, pika 2, nenit 115, pikat 2/b, 3, 4 

dhe 5, të ligjjit nr. 10019, datë 29.12.2008, “Kodi Zgjedhor i Republikës së Shqipërisë”, të 

ndryshuar, Komisioneri Shtetëror i  Zgjedhjeve 

V E N D O S I: 

 

1. Vendet ku ushtrojnë veprimtarinë e tyre Komisionet e Zonave të Administrimit Zgjedhor (KZAZ), 

Komisionet e Qendrave të Votimit (KQV) dhe Grupet e Numërimit të Votave (GNV) dhe 

administrata zgjedhore e caktuar në këto ambiente, duhet të pajisen me shenja identifikuese dhe 

informuese, të veçanta sipas rolit të administratës zgjedhore, si vijon: 
 

a) Tabela identifikuese e Komisionit të Zonës së Administrimit Zgjedhor 

b) Tabela identifikuese e Vendit të Numërimit të Votave, 

c) Tabela identifikuese e Qendrës së Votimit dhe/ ose të disa qendrave të votimit, 

ç)    Tabela identifikuese e Grupit të Numërimit të votave,  
d) Dokument identifikimi për anëtarët e Komisioneve të Zonave të Administrimit 

Zgjedhore, 
            dh)  Dokument identifikimi për anëtarët e Komisioneve të Qendrave të Votimit,               

e) Dokument identifikimi për anëtarët e Grupit të Numërimit të Votave. 
 

2. Kutitë e materialeve të votimit që do të përdoren në zgjedhje nga  KZAZ-të dhe KQV-të duhet të 

përmbajnë: 

a)  etiketa identifikuese sipas qëllimit të përdorimit në zgjedhjet e përgjithshme për Kuvend 

apo zgjedhjet për organet e qeverisjes vendore,  

b) etiketa informuese me përmbajtjen e rregullave për administrimin e materialit të votimit. 

 

3. Etiketat informuese duhet të identifikojnë qartë llojin e kutisë së votimit/materialit zgjedhor 

(subjekte zgjedhore/kandidatë për kryetar bashkie/kandidatë për anëtar të këshillave të bashkisë/ 

si dhe kutitë e posaçme për votat e hedhura gabim për secilin organ), e kutive të parregullta dhe 

ambalazhin e materialeve zgjedhore. 

4. Etiketat informuese të përcaktuara në pikën 3 të këtij vendimi, duhet të kenë ngjyra të ndryshme 

sipas qëllimit për të cilin përdoren.  

5. Përcaktimi i sasive, dizenjimit, si dhe i kritereve dhe specifikimeve teknike të tjera, veçmas atyre 

që përcaktohen në këtë vendim, bëhet në përputhje me parashikimet e legjislacionit përkatës në 

fushën e prokurimeve publike. 

6. Ngarkohet Sekretari i Përgjithshëm të bëjë kodifikimin e materialeve për çdo proces zgjedhor. 

7. Ky vendim hyn në fuqi menjëherë dhe publikohet në faqen elektronike zyrtare të Komisionit 

Qendror të Zgjedhjeve. 

8. Kundër këtij vendimi mund të bëhet ankim në Komisionin e Ankimimeve dhe Sanksioneve 

brenda 3 (tre) ditëve nga shpallja e tij. 

  
  

    Komisioneri Shtetëror i Zgjedhjeve 
 

                                                            Ilirjan CELIBASHI 

 


